
Abhishtaprarthanashtakam

ಅಭೀಷ್ಟಪ್ರಾರ್ಥನಾಷ್ಟಕಂ

ಕದಾ ಗೋಷ್ಠೇ ಗೋಷ್ಠಕ್ಷಿತಿಪಗೃಹದೇವ್ಯಾ ಕಿಲ ತಯಾ
ಸಬಾಷ್ಪಂ ಕುರ್ವತ್ಯಾ ವಿಲಸತಿ ಸುತೇ ಲಾಲನವಿಧಿಂ .

ಮುಹುರ್ದೃಷ್ಟಂ ರೋಹಿಣ್ಯಪೀಹಿತನಿವೇಶಾಮವನತಂ
ನಿಷೇವೇ ತಾಂಬೂಲೈರಹಮಪಿ ವಿಶಾಖಾಪ್ರಿಯಸಖೀಂ .. 1..

ಕದಾ ಗಾಂಧರ್ವಾಯಾಂ ಶುಚಿ ವಿರಚಯಂತ್ಯಾಂ ಹರಿಕೃತೇ
ಮುದಾ ಹಾರಾನ್ವೃಂದೈಃ ಸಹ ಸವಯಸಾಮಾತ್ಮಸದನೇ .

ವಿಚಿತ್ಯ ಶ್ರೀಹಸ್ತೇ ಮಣಿಮಿಹಮುಹುಃ ಸಂಪುಟಚಯಾ-
ದಹೋ ವಿನ್ಯಸ್ಯಂತೀ ಸಫಲಯತಿ ಸೇಯಂ ಭುಜಲತಾಂ .. 2..

ಕದಾ ಲೀಲಾರಾಜ್ಯೇ ವ್ರಜವಿಪಿನರೂಪೇ ವಿಜಯಿನೀ
ನಿಜಂ ಭಾಗ್ಯಂ ಸಾಕ್ಷಾದಿಹ ವಿದಧತೀ ವಲ್ಲಭತಯಾ .

ಸಮಂತಾದ್ಕ್ರೀಡಂತೀ ಪಿಕಮಧುಪಮುಖ್ಯಾಭಿರಭಿತಃ
ಪ್ರಜಾಭಿಃ ಸಂಜುಷ್ಟಾ ಪ್ರಮದಯತಿ ಸಾ ಮಾಂ ಮದಧಿಪಾ .. 3..

ಕದಾ ಕೃಷ್ಣಾತೀರೇ ತ್ರಿಚತುರಸಖೀಭಿಃ ಸಮಮಹೋ
ಪ್ರಸೂನಾಂ ಗುಂಫಂತೀಂ ರವಿಸಖಸುತಾಮಾನತತಯಾ .

ಸಮೇತ್ಯ ಪ್ರಚ್ಛನ್ನಂ ಸಪದಿ ಪರಿರಿಪ್ಸೋರ್ಬಕರಿಪೋ-
ರ್ನಿಷೇಧೇ ಭ್ರೂಭಂಗಂ ಭೃಶಮನುಭಜೇಽಹಂ ವ್ಯಜನಿನೀ .. 4..

ಕದಾ ಶುಭ್ರೇ ತಸ್ಮಿನ್ಪುಲಿನವಲಯೇ ರಾಸಮಹಸಾ
ಸುವರ್ಣಾಗ್ಗೀಸಂಘೇಷ್ಟಹಮಹಮಿಕಾಮತ್ತಮತಿಷು .

ಹರೌ ಯಾತೇ ನೀಲೋತ್ಪಲನಿಕಸತಾಂ ಜಿತ್ವರಗುಣಾ-
ದ್ಗುಣಾದಸ್ಮಾಂದಿವ್ಯದ್ರವಿಣಮಿವ ರಾಧಾ ಮದಯತಿ .. 5..

ಕದಾ ಭಾಂಡೀರಸ್ಯ ಪ್ರಥಿತರುಚಿರೋತ್ಸಂಗನಿಲಯೇ
ವರಾಮಧ್ಯಾಸೀನಂ ಕುಸುಮಮಯತೂಲೀಮತುಲಿತಂ .

ಪ್ರಿಯೇ ಚಿತ್ರಂ ಪತ್ರಂ ಲಿಖತಿ ನಿಹಿತಸ್ವಂಗಲತಿಕಾಂ
ವಿಶಾಖಾಪ್ರಾಣಾಲೀಂ ಭಜತಿ ದಿಶತೀ ವರ್ಣಕಮಸೌ .. 6..

ಕದಾ ತುಂಗೇ ತುಂಗೇ ರಹಸಿ ಗಿರಿಶೃಂಗೇ ವ್ರತತಿಜಾ-
ನ್ಪ್ರಿಯೇ ಪೂರ್ವಾ ಲೀಲಾ ನಿಗಮಯತಿ ಸಂಸ್ತವ್ಯ ನಿಲಯಾನ್.

ಅಭೀಷ್ಟಪ್ರಾರ್ಥನಾಷ್ಟಕಂ

ಮದೇನಾವಿಷ್ಪಷ್ಟಂ ಸಕಲಿತಪದಂ ವ್ರೀಡಿತತಯಾ
ದ್ರುತಮೌತ್ಕ್ಯೇನೈಷಾ ವಿರಚಯತಿ ಪೃಚ್ಛಾಂ ಮಮ ಪುರಃ .. 7..
ಗತಿರ್ಯನ್ಮೇ ನಿತ್ಯಾ ಯದಖಿಲಮಪಿ ಸ್ವಂ ಸವಯಸಾಂ
ಮದೀಶ್ವರ್ಯಾಃ ಪ್ರೇಷ್ಠಪ್ರಣಯಕೃತಸೌಭಾಗ್ಯವರಿಮಾ .

ಹರೇರ್ಯತ್ಪ್ರೇಮಶ್ರೀರ್ನಿವಸತಿರಮುಷ್ಯಸ್ತುಲನಯಾ
ಸದಾ ತಸ್ಮಿನ್ಕುಂಡೇ ಲಸತು ಲಲಿತಾಲೀ ಮಮ ದೃಶೀ .. 8..

ಇತಿ ಶ್ರೀರಘುನಾಥದಾಸಗೋಸ್ವಾಮಿವಿರಚಿತಸ್ತವಾವಲ್ಯಾಂ
ಅಭೀಷ್ಟಪ್ರಾರ್ಥನಾಷ್ಟಕಂ ಸಂಪೂರ್ಣಂ .

